
REPUBLIKA MAKEDONIJA

SOVET NA JAVNITE OBVINITELI NA REPUBLIKA MAKEDONIJA



 br. 02-100/3
 Skopje,15.03.2018 godina

Zapisnik od четириесетта sednica na Sovetot na Javnite obviniteli na Republika Makedonija odr`ana na 15.03.2018 godina. 
Prisutni:
г. Коле Штерјев Претседател на Советот
г.Арбер Исаку Заменик претседател

г.Петар Аневски член

г-ѓа Јасна Жежова член

г.Љубомир Јовески – Јавен обвинител на Р.М. 
г.Меџит Јусуфи член

г.Ацо Колевски член

г-ѓа Фиданка Рајевска член

Pretsedatelot na Sovetot na javnite obviniteli na Republika Makedonija, g-дин Коле Штерјев  konstatira[e deka na sednicata se prisutni мнозинството ~lenovi na Sovetot, so [to se ispolneti uslovite za odr`uvawe na четириесеттата  sednica na Sovetot.
Pretsedatelot na Sovetot go predlo`i sledeniot dneven red:

Dneven red

1. Усвојување на записникот  од 39 (триесет и деветта) седница на Советот

2. Разгледување на Годишниот распоред за работата на јавните обвинители на Вишото  јавно обвинителство Гостивар за 2018 година. 
3. Разгледување на Годишниот распоред за работата на јавните обвинители на Вишото  јавно обвинителство Скопје за 2018 година. 
4. Разгледување на статусот на јавните обвинители на кои не им беше продолжен работниот однос согласно член 5 од Законот за изменување и дополнување на законот за работните односи, а во врска  со добиените пресуди од страна на Основниот суд Скопје 2 Скопје, Апелациониот суд Скопје и Управниот суд.
5. Разгледување на Меморандумот за соработка помеѓу Советот на јавните обвинители на Република Македонија и Институтот за човекови права - Скопје 
6. Разгледување на Записникот бр.09-361  и Решението бр.09-360 од 12.03.2018 година, на Министерството за труд и социјална политика на Република Македонија-Државен инспекторат за труд на подрачјето на Скопје.

7. Разно.  
            Претседателот на Советот г-дин  Коле Штерјев  ја отвори  четириесеттата  седница и воедно  предложи дневниот ред да биде дополнет со уште три точки и тоа:

· Точка седум  Разгледување на писмото доставено до  Советот на јавните обвинители на Република Македонија од страна на ОБСЕ во врска со посетата на Советот одржана на ден 29.01.2018 година

· Точка осум Донесување на Одлука за назначуавње на вршител на должноста Основен јавен опбвинител на Основното јавно обвинителство Ресен

· Точка девет  Разгледување на Годишниот распоред за работата на јавните обвинители на Основното  јавно обвинителство Гостивар за 2018 година. 
· Точка десет Разно .
 Вака дополнетиот дневен ред  беше усвоен од страна на членовите на Советот.

          Под точка еден од дневниот ред едногласно беше усвоен записникот од триесет и деветата седница на Советот.

          Под точка два и три од дневниот ред Претседателот на Советот на јавните обвинители на Република Македонија г.Коле Штерјев,  истакна дека Годишните распореди за работата на јавните обвинители за 2018 година за Вишото јавно обвинителство Скопје и  Вишото јавно обвинителство Гостивар биле поделени на членовите на Советот, со што сите можеле да се запознаат со содржината на истите. Воедно предложи доколку нема забелешки да се даде согласност по истите.

           Заклучок: Советот на јавните обвинители на Република Македонија, согласно член 18 ст.1 од Законот за Јавното обвинителство даде Согласност на Годишните распореди за работата на јавните обвинители за 2018 година за: Вишото јавно обвинителство Скопје и Вишото јавно обвинителство Гостивар
      Под точка четири од дневниот ред Претседателот на Советот г-дин Коле Штерјев истакна дека оваа точка треба да се спои со точката шест од дневниот ред и воедно ги запозна членовите на Советот за остварената средба во Советот  со г-дин Хабиљ Иљази во врска со продолжувањето на извршувањето на функцијата јавен обвинител по добиените пресуди од страна на судовите. Претседателот на Советот г-дин Коле Штерјев  има впечаток дека испаѓа како да е он кочничар во целиот процес на враќање на работа на пензионираните јавни обвинители. Воедно ги извести членовите на Советот за водениот разговор со колегата Хабиљ Иљази и со забелешката дека ќе пуштел кривична пријава за Злоупотрена на службена должност против него. Воедно Претседателот на Советот отвори дискусија по оваа точка од дневниот ред.

       Јавниот обвинител на Република Македонија г-дин Љубомир Јовески истакна дека позициите се сосема јасни како на јавните обвинители кои биле пензионирани така и на Јавното обвинителство на Република Македонија. Истакна дека  лично не само што се залагал и гласал против нивното пензионирање и против донесените одлуки на Советот, него и сега се залага за нивно враќање. Воедно истакна дека некои колеги добиле правосилни пресуди, додека кај некои судовите ги отфрлиле или делумно ги усвоиле тужбите на тужителите со што се створила и поделеност кај самите јавни обвиниетли. Од тука исаткна дека Советот има проблем да завземе конечен став и смета дека треба да се договори средба до Државното правобранителство на РМ, за која средба било дискутирано и на една од седниџците на Советот но до истата не дошло. Воедно истакна дека незадоволството кај пензионираните јавни обвинители кулминира во секој поглед како по основ на плати, надоместоци, разлики итн. Смета дека доколку  Советот врз основа на одлуката на Управниот  суд може да ги врати јавните обвинители да продолжат да ја извршуваат функцијата јавен обвинител без да се чекаат одлуките на граѓанските судови со што би се изгубило доста врема, со што би се излегло од овој зачаран круг. Воедно истакна дека со ова никој не би отстапил од словото на законот. 

      Г-ѓа Фиданка Рајевска истакна најдобро е да се има средба до Државниот правобранител, за да потоа се донесат конечни одлуки во поглед на признавањето на тужбените барања. Смета дека тој чин би ги скротил маките, а со тоа и целата постапка со што би  дошло до максимално и конечно решение.

       Г-дин Меџит Јусуфи смета дека Советот има две работи кои во моментот треба да сработи и тоа. Како прво  да се организира средба до Државниот правобранител и како второ да се разгледа уште еднаш информацијата на Работната група за разгледување на работно-правниот статус на јавните обвинители кои биле разрешени од функцијата јавен обвинител со што би се разгледале заклучоците и по одржатата средба со преставник на Држвавното правобранителство  би се дошло до конечно решение..

      Г-ѓа Јасна Жежова се сложи со дискусијата на колегата Меџит Јусуфи, ја подржа идејата за средба со преставник на  Државното  правобранителство, со што би се изнесе сите аргументи, по што Советот би донел конечна одлука.

      Г-дин Ацо Колевски е за идејата да се оствари средба со преставник на Државното правобранителство за да потоа Советот би завзел свој став и воедно смета дека не треба да се чека подолго време  од причина што тоа оди на штета на Советот.

      Заменик претседателот г-дин Арбер Исаку истакна дека за оваа тема во Советот се дискутира веќе две години. Смета дека Советот треба да постапи законито. Ја подржа идејата за средба со преставник на Државното правобранителство, но запраша дали е правилно Советот да ги врати јавните обвинители само врз основ на пресуда на Управниот суд, а да се занемарат одлуките на Основниот и Апелациониот суд за кои смета дека можат да бидат спротивни на пресудата на Управниот суд.

      Претседателот на Советот г-дин Коле Штерјев истакна дека средба со преставник на Државното правобранителство треба да се оствари, дека за ова му било кажано на г-дин Насер Ајдари и дека истиот го прифатил предлогот. Во меѓу време г-дин Насер Ајдари е избран за судија во Уставниот суд, но идејата за консултација со Државното правобранителство останува како опција за помош за изнаоѓање на законита форма, се со цел да им се помогне на пензионираните јавни обвинители да си ги остварат своите законски права. Воедно запраша зошто Советот одма немал став веднаш јавните обвинители да се вратат да ја извршуваат функцијаат јавен обвинител, а сега се оди со став да се чека на одлуките на првостепениот и второстепениот суд.

       Јавниот обвинител на Република Македонија г-дин Љубомир Јовески истакна дека е создадена конфронтација на многу линии и со тие јавни обвинители кои веќе се вратени во поглед на платите и придонесите и дека е направена голема штета. Предложи итна средба со Заменик држаниот правобранител за да се разгледаат сите аспекти и можности од страна на Управниот суд, по што Јавното обвинителство и Советот без притисок би постапиле  согласно законските норми и воедно предложи Советот да донесе заклучок по оваа точка од дневниот ред.

    Претседателот на Советот г-дин Коле Штерјев смета дека се уште не е касно да дојде до таа средба и воедно ги запозна членовите на Советот со содржината на Решението и Записникот доставени до Советот од страна на Државниот инспекторат за труд, а во врска со Преставката поднесена од страна на јавнииот обвинител Мимоза Илиќ против Советот дека не и е лично доставено решение за враќање на работа како јавен обвинител во ВЈО Скопје. Воедно отвори дискусија.
    Став на членовите на Советот беше да се  пише жалба на Решението на Државниот инспекторат за труд Скопје.
       Заклучок: Претседателот на Советот на јавните обвинители на Република Македонија и Јавниот обвинител на Република Македонија да одржат работна средба со Заменик државниот правобранител на Република Македонија најдоцна до 22.03.2018 година (доколку биде закажан термин) од страна на Државното правобранителство. После одржаниот состанок да се одржи седница на Советот, да се запознаат членовите на Советот со содржината на состанокот и врз основа на тоа да се донесе конечна одлука од страна на Советот во врска со пензионираните јавни обвинители.   
        Под точка пет од дневниот ред  Разгледување на Меморандумот за соработка помеѓу Советот на јавните обвинители на Република Македонија и Институтот за човекови права – Скопје, од страна на членовите на Советот беше одлучено да се разгледа и постапи на наредната седница. 
     Под точка шест од дневниот ред Претседателот на Советот г-дин Коле Штерјев ги запозна членовите на Советот со содржината на писмото доставено до Советот од страна на ОБСЕ, каде на Советот му се нуди  подржка и взаемна соработка во развојот на стратегијата за комуникацијата на Советот како и за надградба на веб страницата на Советот.  

      Заеднички став на членовите на Советот беше да се прифате понудената соработка од страна на Мисијата на ОБСЕ во Скопје и да се даде позитивно мислење на нивното писмо за соработка помеѓу двете институции.

     Под точка седум од дневниот ред по предлог на Јавниот обвинител на Република Македонија г-дин Љубомир Јовески за назначување на јавниот обвинител Реџаил Шерифовски за  Вршител на должност ОЈО на ОЈО Ресен, за време не подолго од шест месеци до избор на Основен јавен обвинител во Основното јавно обвинителство Ресен.

        Предлогот на Јавниот обвинител бепше едногласно прифатен од страна на членовите на Советот.
      Заклучок: Советот на јавните обвинители на Република Македонија согласно член 18 ст. 3 од Законот за Јавното обвинителство донесе одлука за назначување на вршител на должност Основен јавен обвинител на Основното јавно обвинителство Ресен од редот на јавните обвинители во Основното јавно обвинителство Ресен до избор на Основен јавен обвинител на Оновното јавно обвинителство Ресен за време не подолго од шест месеци. За вршител на должноста Основен јавен обвинител на Основното јавно обвинителство Ресен беше определен јавниот обвинител Реџаил Шерифовски. Одлуката стапува на сила со ден 15.03.2018 година.

       Под точката осум од дневниот ред претседателот на Советот г-дин Коле Штерјев истакна дека од како бил веќе поделен дневниот ред за четириесетата седница на Советот , до Советот бил доставен Годишниот распоред за работата на јавните обвинители  на Основното јавно обвинителство Гостивар за 2018 година. Истакна дека истиот бил разгледан од страна на Заменик претседателот г-дин Арбер Исаку и предложи истиот да биде усвоен од страна на членовите на Советот.

       Г-дин Петар Аневски првично упати забелешка истакнувајчи дека согласно чл.6 ст.5 од Деловникот за работа на Советот, со дневниот ред требало да се достават сите материјали на увид на членовите на Советот. Во врска со Годишниот распоред доставен од страна на Основното јавно обвинителство Гостивар исаткна дека има сознанија во врска со ВД Овновниот јавен обвинител на Основното јавно обвинителство Гостивар г-дин Башким Хисени дека не ги извршува работите како што треба. Воедно предложи координаторите во Советот за подрачјето на ВЈО Гостивар да извршат работна посета на тоа Основно јавно обвинителство.
     Г-дин Меџит Јусуфи истакна дека има поинакви сознанија од колегата Аневски, истакнувајќи дека со доаѓањето на јавниот обвинител Башким Хисени работната клима се подобрила и дека сите јавни обвинители во ОЈО Гостивар биле задоволни од работата на ВД Основен јавен обвинител на ОЈО Гостивар г-дин Башким Хисени. Воедно потенцираше дека гласините кои допираат до Советот се од оние јавни обвинители кои го довеле во таква ситуација ОЈО Гостивар.

     Јавниот обвинител на Република Македонија г-дин Љубомир Јовески, сака да верува дека г-дин Меџит Јусуфи  е во право, но истакна дека има спротивни информации, дека состојбите не се добри и дека е планирана посета на ОЈО Гостивар од страна на Јавното обвинителство на Република Македонија. Воедно истакна дека и шефовите во помалите Основни јавни обвинителства треба да работат предмети.  
       Г-дин Меџит Јусуфи истакна дека за период од два месеци колку што ја извршува функцијата ВД Основен јавен обвинител на ОЈО Гостивар од г-дин Башким Хисени ,не може да се очекуваат чуда. Смета дека пренесените информации се неточни и тенденциозни, па смета дека и од тие причини Советот се одлучил за назначување на ВД Основен јавен обвинител на ОЈО Гостивар, за да работата биде под надзор на Јавниот обвинител за да се средат работите во ОЈО Гостивар.

      Претседателот на Советот г-дин Коле Штерјев истакна дека за два месеца работата не можела нешто значајно да се промени, но смета дека истата не е дополнително влошена и дека ситуацијата е останата како од предходно.

     Од како никој не зема збор Советот донесе одлука:

      Заклучок: Советот на јавните обвинители на Република Македонија, согласно член 18 ст.1 од Законот за Јавното обвинителство даде Согласност на Годишните распореди за работата на јавните обвинители за 2018 година за: Основното јавно обвинителство Гостивар
     Под точка   Разно г-ѓа Јасна Жежова истакна дека на сите членови на Советот им е поделена прва верзија од  Годишниот извештај за работата на Советот за 2017 година, кој го изготвила  таа заедно колегата Аневски. Истакна дека секој од членовите има можност да предложи измени или нешто да се внесе како дополнување во извештајот, а воедно  запраша дали да се оди согласно новите забелешки за усогласување на годишните извештаи по предлогот на Собранието на Република Македонија за унифицирање на истите или пак овој пат да се остане на овој начин на изготвување на годишните извештаи. Ова особено ако се има во предвид дека конечната верзија на Формат за изцештај од страна на Комисијата за политички систем при Собранието на РМ до Советот е доставена кога изготвувањето на извештајот од наша страна беше во завршна фаза. Исто така треда да се истакне дека содржината на извештајот кој Советот на јавните обвинители го доставува до Собранието на РМ е регулирана со член 13 од Законот за Совет на јавните обвинители.
       Претседателот на Советот г-дин Коле Штерјев смета дека тоа би се однесувало за наредниот Годишен извештај, смета дека првин треба да се погледне нивниот предлог како тоа би изгледало за да потоа Советот донесе одлука.

      Од како никој незема збор Претседателот на Советот ја заклучи четириесеттата седница на Советот.
       Zapisnikot go vodel   
       Asparuh Misajlovski

        Генерален Секретар

SOVET NA JAVNITE OBVINITELI

  NA REPUBLIKA MAKEDONIJA

 PRETSEDATEL

                                Коле Штерјев
